
Indar militarren aurkako aldarrikapena 
eginez ospatu zuten Antimilitarista Eguna

AMAGOIA LASAGABASTER

Espero baino jende gutxiago 
ibili arren. Antimilitarista 
Eguna arrakastatsua izan zela 
esan dute GazteAsanbladako 
kideek. Militarren lanaren 
gainean antzeztutako paro- 
diak, bazkari herrikoiak eta 
gaztetxeko kontzertuek batu 
zuten jende gehien.

Joan den asteburuan, apiriiaren 
5ean, Eskoriatzan ez ezik Berga- 
ran  eta Arrasaten ere jaialdiak 
egin zituzten. E ta beharbada, 
h o rre g a tik  u s te  ba ino  jende 
gutxiago etorri zen Eskoriatzako 
A ntim ilitarista Egunera. Edoze- 
lan ere, antolatutako ekitaldi guz- 
tiek aurrera  egin zuten. Gazte 
Asanbladakoen esanetan egun 
polita izan zen eta hurreratuta- 
ko guztiek ondo baino bobeto 
pasatu zuten.

PARODIA
Gazte Asanbladako kideek Anti­
m ilitarista Eguneko h iru  ekital­
di hauek nabarmendu gura izan 
dituzte: herri bazkaria, kontzer- 
tuak eta m ilitarren gaineko paro­
dia. H erri bazkarian 70 lagun 
inguru batu ziren herriko plazan

Militarr«n lan zakarra gaitzesteko antzezian umoretsua egin zuten Eskoriatzako kaleetan zehar GazteAsanbladako kideek.

età giro ezin hobea sortu zela 
esan dute. Gaztetxean egindako 
kontzertuei dagokienez, antzeko 
giroa izan zen han ere. Arratsal- 
dean zein gaualdean, gazteek kon-

tzertu bikainak entzuteko auke- 
ra  izan zuten, eta musikariak 
zein entzuleak gustura gelditu 
ziren. Azkenik, azpimarratzekoa 
da Eskoriatzako kaleetan zehar

Gazte Asanbladakoek egindako 
antzezlanak izandako arrakasta. 
Parodia horrek balio izan zuen 
Irakeko eraso m ilitarra salatu 
eta gaitzesteko.

Elurretan ondo 
baino hobeto 
herriko gazteak

Eskoriatzako 24 gaztetxo aste­
buruan Astunen egon ziren 
esk ia tzen . E g u ra ld i ezin  
hobea izan zuten. eta dome­
kan azkeneko minutu arte, 
hau da, pistak itxi arte, ardu- 
radunak ezin izan zituen gaz- 
teak  au tobusera  eram an. 
Joan den astean, bestalde, 
Arlzmendiko 42 ikasle For- 
migalen egon ziren egun pasa. 
Ondokoa egun hartako argaz- 
kia. Eguraldia ez zuten lagun 
izan, baina hauek ere, pozik 
itzuli ziren eta txangoa noiz 
errepikatuko zain daude.

-------------■------------

Jende gutxi 
etorri arrerij 

hurreratutakoek 
ondo pasatu 
zuten eguna

Herri bazkarian 70 
lagun inguru batu 

ziren herriko plazan 
eta giro ezin hobea 

sortu zen

Militarren gainean 
egindako parodiak 

Irakeko eraso 
militarra salatzeko 

balio izan zuen

LABUR

Errolda ikusgai 
dago udaletxeko 
bulegoetan

Datozen m aiatzaren 25eko 
udal hauteskundeetan botoa 
emateko eskubidea izango 
duten h e rr ita rre n  erro lda 
ikusgai egongo da apiriiaren 
7tik 14ra bitartean udaletxe­
an.

Z erren d ak  udale txeko  
harreran  egongo dira. Herri- 
ta rrek  euren datu  guztiak 
ondo dauden ikusteko goize- 
an, 10:30etatik I3:30era izan­
go dute udaletxera joateko 
aukera. Zerrendetan agertzen 
ez direnek lehenbailehen egin 
beharko dute erreklamazioa.

AGINTALDIARIBEGIRATUA

EDORTA ZUBIZARRETA/ESKORIATZAKO ALKATEA

“Udalbatza osatzen duten zinegotziek lana 
gogotik egin duten dudarik ez dut”
A IN T Z A N E  G A R D O K I

IJ

egeaidia amaitzeko hüa- 
bete eta erdi eskas falta 
denean , E sk o ria tzak o  
alkateari legealdiaren gai­

neko balorazioa egiteko eskatu 
diogu. Orokorrean pozik agerl da 
Edorta egin duten lanarekin. Bere 
ustez udalbatza osatu duten kide­
ek lana gogotik egin dute.

Agintaldia amaitzear dago.
Zer nolako balorazioa egiten 
duzu?

Legealdi hasieran finkatutako 
helburu asko, gehienak, bete ditu­
gu, hortaz, orokorrean balorazioa 
ona egiteko moduan nagoela uste 
dut. Nire ustez udalbatza osatzen 
duten taldeek gc^otik dute lan, 
eta emaitzak jasotzerakoan lan 
horren fruitua ikusten da.

Zeintzuk izan ziren hasie­
ran fìnkatu zenituzten helbu- 
ruak?

Legealdia hasi zenean, ezer- 
tan hasi aurretik, udalbatza osa­
tu dugun taldeok bakoitzak hau- 
teskunde programan aurkeztuta- 
koak guztion a rtean  lantzeko 
konpromisoa hartu genuen. Hel­
buru konkretuez gaia, herriaren 
kudeaketa noia egin ere finkatu 
genuen legealdiaren hasieran.

Zeintzuk dira bete dituzuen 
helburuak?

Bete diren helburuen artean 
lehena, udalbatza osatzen duten 
ordezkari guztiek herriaren kude- 
aketan parte hartu izana da.

Bestetik, eta batzuk aipatzea- 
gatik, Santa Marina ingurua gara- 
tzeko Hirigintzatik beharrezko 
gestioak egin ditugu. Udaletxea 
zaharberritu  dugu eta barrera 
arkitektonikoak kentzeko lan izu- 
garria egin dugu. Euskararen alde- 
ko konprom isoarekin ja rra itu  
dugu; euskaltegiari behar zuen 
eraikina eman diogu. Ludoteka 
ere abian ja rri dugu, Bibüioteka 
berria oraintsu inauguratu dugu, 
Museo Eskola izango den Iba- 
rraundi bäserria zaharberritzen 
gabiltza...

Eta zeintzuk dira egin barik 
gelditu d^enak?

Tarte honetan gelditu zaizki- 
gu, bai, beste batzuk egiteko. 
Horien artean, pentsatuta genuen 
urbanizazioren bat edo beste. 
Hasierako helburuen artean Auzo- 
etarako batzordea osatzea genuen 
gogoko, baina ez gara egitera hei- 
du. Udalbatzak egindako lan asko 
eta asko ez dugu eskoriatzarrei 
helarazten jakin. Ez dugu behar 
bada herritarrekin oso harreman 
estua izaten asmatu.

Udalbatza osatzen duen tal- 
deak batzordeka lan egin du. 
Funtzionamendu ona izan da?

Lau batzorde nagusitan bana-

‘'Orokorrean 
alderdien arteko 

harremana 
ona izan dela esan 

daiteke”

tuta egin dugu lan; Ogasuna, Hiri- 
gintza, K ultura eta Ongizatea. 
Dena dela, batzorde bakoitza azpi- 
batzordetan banatuta egon da. 
Azpibatzorde bakoitzaren ardura 
zinegotziek izan dute.

Zein nolako harremanak 
izan dltuzue beste alderdiekin? 
PSOEko zinegotzia gutxìtan  
agertu da udaletxean.

Orokorrean alderdien arteko 
harremana ona izan da. Momen- 
tu konkretu batzuetan egon dira 
desadostasun batzuk, baina oro­
korrean giro onean egin dugula lan 
esango nuke.

PSOEko zinegotziari dagokio- 
nez, legealdiaren hasieran beste 
edozein zinegotzik moduan parte

“Finkatutako 
helburuak bete 

asmoz, zinegotziok 
ilusioz egin dugu 

lan”

hartu  zuen udalaren kudeaketan. 
Berak zuen Kulturako kiroletako 
azpibatzordearen ardura. Lan ara- 
zoak zituela eta, dimisioa aurkez- 
tu  zuen. Geroztik, ez da udaletxe­
ra  etorri. Dena dela, Udalbatzan 
parte hartu zuenean ez zen inola- 
ko bereizketarik egin, bera, guz- 
tien artean, beste bat zen!

Zer eman dio legealdi honek 
herriari?

Hasieran finkatutako helbu­
ruak betetzeko asmoz, zinegotziok 
ilusioz ̂ i n  dugu lan. Herriaren alde 
ilusio handiz egindako lana eman 
diogula herriari pentsatzen dut.

Herritarrak Udalbatza hone- 
tatik hurbii sentita direla uste 
duzu?

“Publikoak diren 
Osoko Bilkuretan 

herritarren 
presentziarik ez da 

izan”

Ahalegindu gara herritarre­
kin harreman zuzena izaten. Anto- 
lakuntza eta Funtzionam endu 
A rau d ia ri esker, h e rr ita rre k  
batzordeetan parte hartzeko auke­
ra  dute, baina herritarrak ez du 
udaletxera etortzeko ohiturarik. 
Publikoak izaten diren Osoko Bil­
kuretan, adibidez, lau urte haue- 
tan, ez da herritarren presentzia­
rik egon.

Herriaren interesa politi- 
karen gainetik egoten da?

Politika orokorrari dagokio- 
nez urte hauetan hainbat gai egon 
d ira  Horiek kontuan hartzen badi- 
tugu ere, legealdiaren hasieran 
finkatutako eginbeharrei eran- 
tzuteko herriaren aldeko kudea­

ketan jarri dugu gogoa.
Zeintzuk izan dira bizi izan 

dituzun momenturik onenak? 
Txarrik ere izango zen, ezta?

Momentu honetan ez dut ez 
onetan eta ez txarretan pentsa­
tzen hasi gura. Onak eta txarrak 
izan dira, hori bai! Garrantzitsuena 
egindako lana da. Herriaren alde 
lan egiteko konpromisoan, zine- 
gotzien arteko inplikazioa lortu iza­
na pozgarria da. Lanaren emaitzak 
hor daude, eta bakoitzak bere ondo- 
rioak aterako ditu.

Badago egiten utzi ez dìzu- 
tenik?

Lehen aipatu dudan moduan 
alderdien arteko giroa ona izan da. 
Osoko Bilkuretara gairik gehie­
nak batzordeetan landuta joan 
izan dira eta gehienetan, txikike- 
ria  batzuetan izan ezik, ez dugu 
inolako arazorik izan, eta gure 
arteko adostasuna erabatekoa izan 
da. Hortaz, ez didate ezertxo ere 
ukatu.

Askotan.aldiz, guk gauza bat 
era batean egin gura izan arren, 
Aldundiak edo Jaurlaritzak, bete- 
arazten dituzten legeak hain zorro- 
tzak direnez, ukatu edo beste era 
batera egin behar izan ditugu.

Bizi dugun egoera ikusita, 
noia ikusten dìtuzu maìatzeko 
hauteskundeak?

Duda-mudaz gainezka. Orain­
dik aurkezterik izango ete dugun 
ez jakitea penagarria dela uste 
dut. Espainiako gobernuaren 
mehatxupean bizi gara momentu 
honetan; Gobemu hori bere ideie- 
k in  bat ez da to rren  edozein- 
proiektu ilegalizatzeko prest dago, 
eta hori ez da inondik inora bidez- 
koa. Iruzur egiten digu Aznarren 
gobemuak, eta tamalgarria da lau 
urtean Eskoriatzan agintean egon 
den alderdiak datozen hautes­
kundeetan aurkezteko modurik 
ez izatea.

Zuk zeuk, baduzu udaletxe­
an jarraitzeko asmorik?

Ez, ez dut alkate lanetan jarrai­
tzeko asmorik; hortaz, errelebua 
emango diot herriaren alde lan 
egin gura duenari.

Herri txiki baten alkate iza­
tea gaitza da?

Alkate izatea ez da samurra, 
baina borondatearekin eta alda- 
menean lantalde ona izanda, gau- 
zak egin egiten direla uste dut. 
Dena dela, lehenago aipatu dudan 
moduan h e rrita r bakoitzak ate- 
ra  beharko ditu egin dituguna- 
ren  eta ez ditugunaren ondorio- 
ak.

Zurì zer eman dìzu alkate iza- 
teak?

Batez ere, herria eta herrita­
rrak hobeto ezagutzeko, edo, behin- 
tzat, beste ikuspuntu batetik gau- 
zak ikusteko aukera paregabea 
eman dit alkate izateak.

Beste udal taldeen iritzia

JUAN CARLOS BENGOA 
U

O
rokorrean, herriaren  onerako lane­
an jardun dugula esango genuke. 
Hasieran, eta ezertan hasi baino 
lehen, alkateari udédbatzan parte hartze­

ko gutxieneko akordio batzuk adostu behar 
genituela eskatu genion: landu heharreko 
programa eta hauek lantzeko era, besteak 
beste. Akordioa lortu genuenez, buru-bela- 
rri hasi ginen lanean; Euskara, Hezkun- 
tza, Lanak eta Zerbitzuak eta Hondarea azpi- 
batzordeak landu ditugu guk gehienbat.

Udal Euskaltegiarendako eta Axtroki- 
rendako egoitza berria egin, haurtzainde- 
gi zerbitzua, kaleen seinalizazioa eta Hiri- 
guneko mantenimendu plana landu ditu­
gu, besteak beste. Horretaz gain, beste 
batzorde batzuei gure laguntza eskaini die- 
gu. Beste batzorde batzuetatik egin diren 
lanekin guztiz ados egon ez bagara ere, guz­
tiok herriaren  aide ja rrera  baikorrarekin 
lan egin dugula uste dugu. Bestetik, kan- 
posantua berriztu eta areto nagusi bat ego- 
kitzeko, adibidez, ekimen falta izan dugu.

IÑAKI ASTIAZARAN 
EAJ

ositiboki baloratzen dut lau urteotan 
-^U d a lean  egindako lana. Politikak 

. - dakartzan hika-mikak alde batera 
utzi ditugu, eta herriaren alde ibili gara 
lanean. Alkateak zinegotzi bakoitzari bere 
alorrean lan egiteko askatasuna eman dio, 
eta zinegotziok geure neurrian  gauzak 
ondo egiten saiatu garela uste dut.

Legealdian zehar aurrera eroan diren 
proiektuen arte tik  zaharren  egoitzako 
lanak, Eguneko Zentroa, eta herriko ozto- 
po arkitektonikoak kentzeko Inserso eta 
Oncerekin egindako hitzarmena aipatuko 
nituzke; batez ere Ongizate sailetik egin 
direlako eta zuzeneko jarra ipena egin 
diedalako.

Udalean egon garenok elkarri lagundu 
dií^ula iruditzen zait, gure helburua herria­
ren alde lan egitea izan da-eta beti, eta ez 
komunikabideetan agertu ohi den politi- 
ka  m erkea egitea. Orain herriak  esan 
beharko du azken lau urteotan ondo lan 
egin dugun edo ez.

JABIER ZUGASTI 
EB-IU

Bukatzear dagoen legealdia baloratze- 
rakoan 11 lagun dituen udalbatzarra 
aztertzen hasi behar dugu. 11 lagun 

horietatik zazpik (Euskal Herritarrok tal­
deko bost, PSE-PSOE taldeko bat eta EB- 
IU taldeko beste bat) a i^ i eta garbi sozia- 
listatzat daukate bere burua, hau da, siglak, 
ideiak, programak... ezkertiarrak ditu.

Hala ere, berehala ikusi genuen zein zen 
benetako egoera, zazpi zinegotzi ezkertia- 
rrek ematen zuten gehiengoa irudi hutsa 
zela hain zuzen ere. PSE taldeko ordezka- 
riak udal jarduera murriztu egin behar izan 
zuen heriotza mehatxuak izan zituelako; 
eta Euskal Herritarrok taldea, ar^i dago­
en moduan, ez da sozialista.

Ikuspegi horrekin zaila da giza-zuzen- 
tasuna bultzatzen duen proiektu aurrera- 
koia eta solidarioa aurrera eroatea. Hor- 
taz, aipatutako legealdia lehenbailehen 
ahaztu, eta ahal den neurrian aurrera egi­
tea da gure asmoa, garai hobeak eta emai­
tza hobeak lortzeko itxaropenarekin.

MARTIN OUBE 
ELIZATEEN ELKARTU

Legealdi osoan udalbatzarra osatu 
dugun kideon artean egon den lagun 
eta lan giro polita nabarmendu gu- 

rako genuke. Hori hórrela, proiektuak guz- 
tion adostasunarekin eroan dira aurrera.

E lizateen E lk a rte tik  bu ltzatu tako  
proiektuak errepideen hobekuntzak, ur- 
homiketak eta beste hobekuntza batzuk ̂ -  
teko izan dira. Elizate guztien artetik gehien 
bultzatu dena, gainera, Gellao izan da; izan 
ere, aurreko urtetan Eskoriatzatik banan- 
tzea gura zuela-eta sortutako eztabaidaren 
ondorioz inbertsio gutxien jasotakoa zen.

Egin barik geratu diren lanen artean 
ondorengoak aipatzea gurako genuke. 
Batzuk, gainera, aurtengo udal aurrekon- 
tuan aurreikusi ditugu: Marín, Zarimutz 
eta Mazmela elizateetara telebista antena 
zerbitzua eroatea; Arlabaneko errepidera 
sartzeko hainbat elizatek duten arazoa 
konpontzea; elizate bakoitzean lokal bat e ^  
tea bakoitzak bere nortasuna manten dezan; 
eta zabor bilketa egitea elizateetan.

'‘Guztiok herriaren 
alde jarrera 

baikorrarekin 
lan egin 

dugula uste dugu''

''Alkateak zinegotzi 
bakoitzari bere alorrean 

lan egiten utzi dio eta 
zinegotziok lana ondo 

egiten saiatu gara”

“Aipatutako legealdia 
lehenbailehen ahaztu, eta- 

ahal den neurrian aurrera 
egitea da gure

asmoa

“Bultzatutako proiektuak 
errepideen hobekuntzak  ̂
ur homiketak eta beste 

hobekuntza batzuk egiteko 
izan dira^’

ANALISIA

Herriko lau elkarteren begirada laburra legealdiari
Axtroki 

Euskara Elkartea
 ̂ uskararen aldeko jarrera ona 

H azaldu du orokorrean Udalak lau 
. ^  urteotan. Udal barrura begira, 
lehendik zetorren euskara planarekin 
jarraitu  du eta euskara teknikariaren 
figura finkatu du, besteak beste. 
Kanpora begira, berriz, legealdia hasi 
orduko Tortolis ludotekari bultzada 
ematea tokatu zitzaion. Euskal Txokoa 
prestatu zuen eta euskaltegiari eta 
Axtrokiri iekua egin bertan. Ibarreko 
Euskara Elkarteek Goiena Komunika- 
zio Zerbitzuak sortzeko egin genuén 
ahaleginean Udalaren babesa izan 
genuen.

Gazte 
Asanblada

Badatoz. Lau urte pasa dirá eta 
hemen dirá berriro udal hautes- 
kundeak. Inolako duda barik oso 

positiboa izan da Udalak lau urteotan 
egindako lana; Kultura batzordea osa- 
tzeak eman ditu fruituak. izan ere, he­
rriak ^ h ie n  nabaritu duen aldaketa 
kultur alorrean egon den eskaintza 
zabala izan da. Batzordea osatzea ideia 
ona izan bazen ere, askotan, beharbada, 
batzordeaz egin den erabilera ez da 
aproposena izan. Gazteenganako 
jarrera positiboa izan du Udalak; 
gaztetxearen kontuarekln aurrera egin 
du, besteak beste. Eskerrik asko!

Olazar 
Erretíratuen Elkartea

O
rokorrean Olazarretik erretira- 
tuok amaitzear dagoen legealdia- 
ren gainean egiten dugun balora- 
zioa ona da; zinegotziek lan handia egin 

dutela esango genuke. Behar bada 
lehenagotik zetozen hainbat proiektu 
bultzatu eta egin dituzte; Udaletxea 
zaharberritzea, edota San Pedro eta 
íntxaurtxueta auzoetan egindako lana, 
besteak beste, lan onak direla pentsa- 
tzen dugu. Kaleak hobeto zaintzen eta 
herriko hormak garbitzen, berriz. 
nahiko hanka-motz ibili direla esan 
dezakegu. Itxura kaskarra ematen dio 
herriari horrek.

Amuska 
Emakumeen taldea

egealdi hau osatu duen udalbatza 
behar bada aurrekoak baino 

Idínamikoagoa izan déla esango 
genuke. Proiektu ugari bultzatu 
dituzte. Etxebizitzak egiteko orduan 
ere ez dira atzera begira gelditu. Beste 
gauza askotan, berriz, motz geratu dira. 
Kultura mailan eskaintza handiago eta 
hobea eskaini digute zalantza barik 
herritarroi. Legealdiaren hasieran 
Emakumearen batzordea sortu zuen 
Udalak baina, guri dagokigunez, 
behintzat, ez du oso ondo funtzionatu. 
Harreman puntualak izan ditugu 
batzordearekin.

LABIDEADENDA ETA TURISMO BULEGOA

Benda eta bulegoko 
arduradunak pozik daude 
izan duten harrerarekin
A IN T Z A N E  G A R D O K I

Labidea denda eta Turismo Bule- 
goa zabaldu eta astebetera zein 
nolako barrera izan duten galdetu 
diegu A m aiari eta A itziberri. 
“Pozik, oso pozik gaude. Herritar 
asko etortzen da ardo bat edo 
kafetxo bat hartzera egunero. 
Gaztetxoak ere hementxe izaten 
ditugu. Taberna moduan oso ondo 
funtzionatzen du Labideak, eta 
denda moduan, agian, nobedadea

delako izango da, baina asko ari 
gara saltzen; hestekiak eta gazta, 
batez ere, ikaragarri ari gara sal­
tzen. Museoa bisitatzera datoze- 
nak gero eta geh i^o  dira, eta aste- 
buruan, jende asko etorri da Labi- 
deara. Joan  den zapatuan 50 
laguneko taldeari ia erantzun 
ezinda ibili ginen”, dio barro  
Altziberrek. Bulego Turismoa, 
bestalde, abian ja r r i  dute, eta 
dagoeneko, bisita ugari ei dituz- 
te datozen asteetarako.

AMÍZANE GARDO»

Herritar askok egunero egiten dute kafetxoa hartzeko sartu irtena Labidea dendan.

TXU1KUMUTXUA

O Frontoian eta 
bizikletan aogor 
emakumeak

Aspaidiko urteotan inolako 
kirolik egiten ez zutela-eta, 
herriko lau  emakimiek due­
la hilabete pare bat gorputza 
astintzen hasteko erabakia 
h a rtu  zuten. Arratsaldero. 
umeak eskolan utzi eta gero, 
erraketa hartu  eta frontoian 
ibiltzen dira. Hasieran maki- 
natxo bat pilota galdu bazi- 
tuzten ere, azkenaldian jokoa 
asko hobetu dutela jakinara- 
zi digute. Bizikletan ere kilo- 
metro ugari egin ei dituzte.

UBUR

Maiatzean eskolan 
eman beharko du 
botoa herritarrak

M aia tza ren  25ean egingo 
diren udal hauteskundeetan 
herrita rrak  Gatzagako esko- 
lara joan beharko du botoa 
ematera. U rtarrilaren  lia n  
Garro jauregian izan zen sute- 
ak eraginda hartu  zuen Uda- 
lak erabakia. Beraz, maiatze­
an botoa eskolan beharko dute 
herritarrek. Bestetik, apiri­
laren 14a bitartean botoa ema- 
teko eskubidea izango duten 
herrita rren  errolda ikusgai 
egongo da udaletxeko bule- 
goetan.

ED U R N E

ESTETIKAN
ESPEZIAUZATUTAKO

ZENTRUA

Aranburuzabala 42 
Tel.: 943 71 51 54 

ESKO RiATZA Eiektroterapía.

E N R IK E
M A Z M E L A
B O L IN A G A

HORTZ 
KLINIKA

Eduardo Gorosarri, 3-1. Esk. 

Tel: 943 71 47 36

Ze barrí?
izan zaltez zeu 

ere berriemalle!
Zure taldearen, 

auzoaren, elkartearen... 
gaineko informazioa 

emateko, deitu gurera!

943 79 86 21

ESK O RIATZA

M E N D I 0  L  A

Bazkari eta afaríak 

Astelehenetan itxita 
ESKORIATZA

aroztegia

Aingeruguardako ibilbidea 
Tel.: 943 71 49 36 

ESKORIATZA (Gipuzkoa)

Sukalde aitzariak 
egiten ditugu

Armairu enpotratuak

Neurri bereziak

Txalaparta
taberna

:m t x u

TABERNA
Kafe goxoa hartzeko 

Tel.: 943 71 41 67
Aranburuzabala 25 

ESKORIATZA

PUBLIZITATEA

EUSKAL HERRIAK

ETIK QUÍIÍ6IÍQ X
GIPUZKOAK(a  UDAL IDAZKARITZA GUZTIETAN

ZATOZ SINATZERA!

BERGARA. DEBA-UROLAKO BARRUTIA

Roberto Rafael Oliver Puertolas (Notaritza)

Ibargarai 20 • BERGARA 

Ordutegia: 10:00-13:00 età 16:00-17:30

943 76 10 73

SINADUREN BtLKETARt BURUZKO ARGIPENETARAKO 6UNEAK

948 21 36 01 O  www.aubilgunea.org

BANCO DE VASCONIA 00954638170600206470

FAXISMOARI ESANOZENKI

50.000 BAIETZ!

http://www.aubilgunea.org



